
GOUVÈNÈ CUOMO FELISITE KOLONÈL DAWNE DESKINS POU PWOMOSYON L KÓM JENERAL BRIGAD  

 

Kolonèl Deskins te jwe yon wòl kle nan repons ayeryen militè yo nan dat 9/11 e li pral dirije pwogram 

prevansyon agresyon seksyèl pou Gad Nasyonal Peyi a 

 

Gouvènè Andrew M. Cuomo jodia te anonse ke Kolonèl Gad Nasyonal Avyasyon New York Dawne 

Deskins, Komandan nan Sektè Defans Ayeryen Pati Lès nan Rome pral pwomote kòm Jeneral Brigad. 

Deskins te jwe yon wòl kle nan kowòdone repons militè yo imedyatman apre atak nan dat 9/11 e li te 

vini sizyèm fi ki te jwenn pwomosyon kòm jeneral nan istwa Gad Nasyonal New York. Nouvo wòl li kòm 

Jeneral Brigad pral gen ladan dirije pwogram prevansyon agresyon seksyèl Gad Nasyonal Ayeryen. 

Deskins pral pwomote pa Majò Jeneral Patrick Murphy, Adjidan Jeneral New York, nan yon seremoni 

nan katye jeneral EADS nan Samdi 8 Mas.  

 

“Se onè mwen pou m konplimante Kolonèl Dawne Deskins nan pwomosyon l kòm Jeneral Brigad. Li te 

montre yon angajman fòmidab a eta nou an ak peyi a e nou rekonesan pou devouman l pou prezève 

sekirite Nouyòkè yo,”Gouvènè Cuomo te deklare. “Kòm nap selebre reyalizasyon fi yo toupatou nan peyi 

nou an mwa sa a, Mwen jwenn ansanm avèk tout Nouyòkè yo pou m remèsye Kolonèl Deskins pou sèvis 

li.” 

 

Deskins, yon rezidan Cazenovia, te komandan Defans Ayeryen sektè pati Lès la, youn nan de katye 

jeneral defans ayeryen nan Etazini, depi fevriye 2012. Klike la pou wè yon foto Kolonèl Deskins. Ou 

kapab telechaje videyo entèvyou a la.  

 

Sektè Defans Ayeryen Pati Lès la (EADS), ki sou kòmann Defans Ayerospasyal Nò Ameriiken, responsab 

pou defans ayeryen pati lès rivyè Mississipi Etazini. EADS egalman responsab pou konpozan ayeryen ak 

inite konjwen Air Force/Army ki kontwole espas ayeryen sou Washington, D.C. 

 

Reprezantan Richard Hanna te deklare, “Se yon privilèj pou felisite kolonèl Deskins nan pwomosyon l 

kòm Jeneral Brigad. Sa a te yon onè pou m travay avèk Kolonèl Deskins pandan tout manda l nan Sektè 

Defans Ayeryen pati Lès la. Pandan ke nou pral vreman manke lidèchip li nan pozisyon sa, Mwen 

enpasyan pou m kontinye travay avèk li sou kesyon enpòtan sa a nan konbat agresyon seksyèl onivo 

militè. Fi ak gason yo nan Gad Nasyonal gen chans pou yo genyen yon lidè tankou Kolonèl Deskins.” 

 

Reprezantan Chris Gibson te deklare, “Kòm yon ansyen ofisye Gad Nasyonal ak Lame, Mwen kontan pou 

m ofri felisitasyon m ak pi bon swè a Kolonèl Dawne Deskins pou pwomosyon l. Mwen rekonesan pou 

egzanp lidèchip li nan sektè defans ayeryen lès nan Rome, e map rete tann pou sipòte l nan nouvo wòl li 

nan Gad Nasyonal Ayeryen an.” 

 

Pwochen misyon Deskin pral travay kòm Asistan Spesyal ki pral fè fas a kesyon prevansyon agresyon 

seksyèl a Direktè Gad Nasyonal Ayeryen Lyetnan Jeneral Stanley E. Clarke. Nan nouvo pozisyon l Deskins 

pral dirije pwogram prevansyon ak repons agresyon seksyèl pou 100,000- manm Gad Nasyonal Ayeryen. 

 

Nan maten 11 Septanm 2001 Deskins te sipèvize anplwaye sektè Defans Ayeryen Nòdès yo ki te angaje 

nan yon egzèsis woutin ayerien. Evènman yo nan jou sa te gen ladan—detounman kat avyon avèk pirat 

lè ki te kraze nan Pentagon ak nan bilding World Trades Center yo—Deskins te jwe yon wòl kle nan 

repons militè a. Nan yon rapò ofisyèl Komisyon 9/11 pèsonèl Deskins tap dirije nan jou sa a te kredite 

paske yo te byen reponn nan yon seri sikonstans ki te gen konfizyon.  

 

Deskins se sizyèm fi ki te pwomote Jeneral nan Gad Nasyonal New York. Senk lòt Jeneral fi yo se: 

• Major Jeneral Retrete Irene Trowel-harris, yon enfimyè, te rejwenn Gad Nasyonal Ayeryen 

New York nan 1963 e li te vini jeneral yon etwal nan 1993 

• Jeneral Brigad Retrete Esther Rada te rejwenn Gad Nasyonal Ayeryen New York nan 1987 e li 

te vini yon ofisye nan 2005 

• Majò Jeneral Deborah C. Wheeling ki te sèvi kòm Asistan Chirijyen Jeneral nan Gad Nasyonal 

Lame 

• Brigad Jeneral Rosetta Burke, ki te sèvi kòm Adjidan Adjwen Jeneral nan New York 

•  Brigad Jeneral Julia J. Cleckley, ki te sèvi kòm asistan spesyal Direktè Gad Nasyonal Lame a 

 

Apre li te rantre nan Fòs Ayeryen Deskins te patisipe nan antrènman kontwòl Zam nan baz ayeryen 

Tyndall, Florida, e apresa li te afekte nan sektè Defans ayeryen Nòdwès nan Baz Ayeryen McChord, 

Washington. De 1988 a 1993, Kolonèl Deskins te sèvi nan plizyè kapasite nan 3625th Technical Training 

Squadron, Tyndall AFB, Florida.  

 

Nan 1995, Kolonèl Deskins te soti nan sèvis aktif Fòs Ayeryen e li te rejwenn NEADS ak Gad Nasyonal 

Ayeryen New York. Li te sèvi nan yon varyete pozisyon nan NEADS enkli Misyon Kòmandan Ekipaj, 

Asistan Direktè, Sant Kontwòl Sektè Operasyon an Chèf, Asistan Kòmandan ak Analiz Egzèsis, Sipò. Kòm 

kòmandan EADS, Deskins sèvi kòm Kòmandan Batayon NORAD.  

 

Deskins, yon gradye nan lekòl segondè Skaneateles ak Ithaca Kolèj, te nome kòm sou-lyetnan nan 1984 

nan Pworgam Fòs Ayeryen ROTC nan Inivèsite Cornell. Li te sèvi nan sèvis aktif jiska 1995 lè li te 

retounen nan New York ak rantre nan sa ki te sektè defans ayeryen Nòdès. 

Li genyen yon bakaloreya nan Syans nan Komininasyon nan Ithaca Kolèj, yon diplòm metriz nan syans ak 

jesyon nan inivèsite Eta Florida, e li se yon gradye nan Kòmann Ayeryen ak Pèsonèl Kolèj ak Kolèj pou 

Lagè Ayeryen. 

 

Pri li yo gen ladan: Meday Sèvis Meritwa, Meday Rekòmandasyon Fòs Ayeryen, Pri Inite Eksepsyonèl Fòs 

Ayeryen, Pri Ekselans Óganizasyonèl Fòs Ayeryen ak Meday Konbat Preparasyon Fòs Ayeryen ansanm 

avèk Meday Sèvis Defans Nasyonal ak Meday Lagè Mondyal sou Teroris. 

 

Deskins avèk mari li Antonio gen timoun kap grandi. 

